
12 MEI 2019 / 07 RAMADAN 1440H 
============================= 
 
"UUM : UNIVERSITI PENGURUSAN TERKEMUKA" 
            (THE EMINENT MANAGEMENT UNIVERSITY) 
 
Oleh: Seksyen Media 
Gambar oleh: Shamsaimi Ezil 
 
UUM DAN ASTRO RAI MAHASISWA DAN ANAK YATIM BERBUKA PUASA 

 
UUM ONLINE: Lebih 1,000 mahasiswa Universiti Utara Malaysia (UUM) dan anak-anak yatim 
sekitar Kedah dan Perlis diraikan dalam majlis berbuka puasa anjuran ASTRO dengan 
kerjasama Inapan Siswa (Inasis) TNB dan School of Creative Industry Management & 
Performing Arts (SCIMPA) di perkarangan Inasis TNB baru-baru ini. 
 
Menurut Penerbit Kanan Astro GO, Raja Faraadiana Raja Muzaffar, program khidmat komuniti 
ASTRO yang dinamakan "Sempurna Seadanya Ramadan Astro-UUM 2019" itu bertujuan 
mendekatkan ASTRO dengan mahasiswa universiti khususnya yang berada di luar Kuala 
Lumpur. 
 
"Program ini bertujuan memberi pendedahan kepada mahasiswa bagaimana menikmati 
ASTRO apabila berada di dalam kampus melalui aplikasi ASTRO GO selain menyumbang 
semula kepada komuniti sempena Ramadan dengan meraikan mahasiswa dan anak-anak 
yatim berbuka puasa. Kami rasa sangat bertuah kerana UUM menerima kami dengan tangan 
yang terbuka," ujarnya. 

Sementara itu Timbalan Naib Canselor (Hal Ehwal Pelajar dan Alumni), Prof. Madya Dr. 
Hendrik Lamsali berkata kerjasama itu merupakan hubungan strategik antara UUM dan badan 
korporat bagi meraikan mahasiswa dan anak-anak yatim sempena Ramadan. 
 
Program turut diserikan dengan persembahan selebriti seperti Nabila Razali, Sufian Suhaimi, 
Amir Masdi serta Tazkirah Ramadan yang disampaikan oleh Bro Acap dan PU Hilmi  
 
Selain itu, Dr. Hendrik turut menyampaikan sumbangan Ramadan kepada anak-anak yatim 
yang hadir pada majlis berkenaan. 

